
ᑮᓇᐅᔭᑦ ᐊᑐᖅᑕᐅᓂᐊᕐᓂᖏᓐᓄᑦ ᐱᖁᔭᖅ, 2000-01 
(ᐊᖏᕈᑕᐅᔪᖅ ᒪᐃ 03, 2000) 

 
ᐃᒪᐃᒻᒪᑦ ᓇᓗᓇᕈᓃᕐᒪᑦ ᑐᓴᒐᒃᓴᙳᖅᑎᑕᐅᔪᒥᒃ ᑲᒥᓯᓇᒥᑦ ᐊᒻᒪᓗ ᖃᔅᓯᐅᓂᐊᕋᓱᒋᔭᐅᔪᓄᑦ 
ᓇᓚᐅᑦᑖᕈᑕᐅᔪᑦ ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᒧᑦ ᐃᓚᒋᔭᐅᓯᒪᔪᓂᑦ, ᑖᒃᑯᐊ ᑮᓇᐅᔭᑦ 
ᖃᔅᓯᐅᓇᔭᕐᓂᖏᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᑦ ᑎᑎᕋᖅᑕᐅᓯᒪᔪᓂᒃ ᖃᖓ 
ᓴᖅᑭᓐᓇᔭᕐᓂᖏᓐᓂ ᑖᔅᓱᒧᖓ ᐱᖁᔭᕐᒧᑦ ᐊᑭᓕᐅᑎᒃᓴᐅᖁᔭᐅᕗᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓂᐊᖅᑕᖓᓄᑦ ᐃᓱᓕᕝᕕᖃᕐᓗᓂ ᒫᕐᔨ 31, 
2001; 
 
ᑕᐃᒪᐃᒻᒪᑦ, ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
ᓇᓗᓇᐃᔭᖅᓯᒪᓂᖏᑦ 
1. ᓇᓗᓇᐃᔭᖅᓯᒪᓂᖏᑦ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᑦ 1-ᒥᑦ ᑭᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕈᑕᐅᓂᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ ᐃᓱᓕᕝᕕᖃᖅᖢᓂ ᒫᕐᔨ 
31, 2001-ᒧᑦ. 
 
ᑮᓇᐅᔭᑦ ᐊᑐᕈᑕᐅᓂᖏᑦ 
3. (1) ᑮᓇᐅᔭᓂᒃ ᐊᑐᖅᐸᓪᓕᐊᔪᓐᓇᖅᐳᑦ, ᒪᓕᒍᑎᖃᕐᓗᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᐱᔾᔪᑕᐅᓂᐊᖅᑎᓪᓗᒋᑦ ᐊᒻᒪᓗ ᖃᓄᑎᒋ ᖃᔅᓯᑐᕐᓂᖏᓐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᐃᓚᖓᓂᑦ 1 ᐊᒻᒪᓗ 2 ᖃᖓ 
ᓴᕿᓐᓇᔭᕐᓂᖏᓂᒥᒃ ᑎᑎᕋᖅᑕᐅᓯᒪᔪᓂᒃ. 
 
ᐊᑭᑐᓛᑦ ᐊᑐᖅᑕᐅᔪᓐᓇᕐᓂᖏᓐᓄᑦ 
 (2) ᑲᑎᓪᓗᒋᑦ ᖃᔅᓯᐅᓇᔭᕐᓂᖏᑦ ᑕᒪᐃᓐᓂᒃ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ 
ᐱᔪᓐᓇᖅᑎᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ $639,026,000 ᐅᖓᑖᓅᕆᐊᖃᙱᑦᑐᖅ. 
 
ᐃᓱᓕᓐᓂᖓ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ 
4. ᐱᔾᔪᒋᓪᓗᒍ ᑎᑎᕋᖅᓯᒪᔫᑉ ᐊᕕᒃᓯᒪᓂᖏᑦ 36 ᐊᒻᒪᓗ 37 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᑕᕝᕙᓂ ᐱᖁᔭᕐᒥᑦ ᑮᓇᐅᔭᓂᒃ ᐊᑐᕈᑎᖃᕈᓐᓇᖅᑎᑦᑎᕗᖅ 
ᐊᑐᕈᑕᐅᖁᔭᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒻᒪᓗ ᖃᔅᓯᐅᓇᔭᕐᓂᖏᓐᓂᒃ ᑮᓇᐅᔭᑦ 
ᐋᖅᑭᒃᑕᐅᓯᒪᔪᑦ ᖃᖓ ᓴᕿᓐᓇᔭᕐᓂᖏᓐᓂᒥᑦ ᐃᓱᓕᕝᕕᖃᖅᐳᖅ ᒫᕐᔨ 31, 2001. 

ᑭᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᓂᖏᑦ 
5. ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ 
ᓇᓗᓇᐃᖅᑕᐅᓯᒪᓂᐊᖅᐳᖅ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ 
ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖏᓐᓂᑦ 72 ᐊᒻᒪᓗ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ.

ᖃᖓ ᓴᖅᑭᓐᓇᔭᕐᓂᖏᑦ 

 
ᑮᓇᐅᔭᑦ ᖃᔅᓯᐅᓂᖏᑦ ᐊᑐᕈᑕᐅᓂᐊᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ ᐃᓱᓕᕝᕕᖃᕐᓗᓂ  

ᒫᑦᓯ 31, 2001-ᒧᑦ 
ᐃᓚᖓ 1 
 
ᓂᕈᐊᕐᓂᖅ 1: ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
 
ᑭᓱᓄᑦ 
ᓈᓴᐅᑖ 

ᐱᔾᔪᑎᖏᑦ ᖃᔅᓯᐅᓂᖏᑦ 

1. ᒪᓕᒐᓕᐅᖅᑎᑦ $ 9,676,000 
2. ᓯᕗᓕᐅᖅᑎᓕᕆᔨᒃᑯᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ 11,297,000 
3. ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᐅᓚᑦᑎᔨᓕᕆᔨᒃᑯᑦ 30,767,000 
4. ᐃᖅᑲᓇᐃᔭᖅᑎᓕᕆᔨᒃᑯᑦ 17,770,000 
5. ᒪᓕᒐᓕᕆᔨᒃᑯᑦ 36,537,000 
6. ᓴᓇᔪᓕᕆᔨᒃᑯᑦ 79,787,000 
7. ᓄᓇᓕᖕᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 63,023,000 
8. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓂ ᒪᒃᑯᒃᑐᓂᒡᓗ 6,604,000 
9. ᐃᓕᓐᓂᐊᕐᓂᓕᕆᔨᒃᑯᑦ 135,149,000 
10. ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 115,932,000 
11. ᐃᑯᐱᕝᕕᓕᕆᔨᒃᑯᑦ 31,135,000 
12. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 35,178,000 

  
ᐊᐅᓚᔾᔪᑏᑦ ᒪᑭᒪᔾᔪᑎᒃᓴᐃᓪᓗ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ 

 
$ 572,855,000 

 
ᐃᓚᖓ 2 
 
ᓂᕈᐊᕐᓂᖅ 2: ᐊᑭᑐᔪᑦ 
 
ᑭᓱᓄᑦ 
ᓈᓴᐅᑖ 

ᐱᔾᔪᑎᖏᑦ ᖃᔅᓯᐅᓂᖏᑦ 

13. ᒪᓕᒐᓕᕆᔨᒃᑯᑦ $ 600,000 
14. ᓴᓇᔪᓕᕆᔨᒃᑯᑦ 7,700,000 
15. ᓄᓇᓕᖕᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 15,546,000 
16. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓂ ᒪᒃᑯᒃᑐᓂᒡᓗ 1,000,000 
17. ᐃᓕᓐᓂᐊᕐᓂᓕᕆᔨᒃᑯᑦ 15,325,000 
18. ᐋᓐᓂᐊᖃᙱᒃᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 4,300,000 
19. ᐃᑯᐱᕝᕕᓕᕆᔨᒃᑯᑦ 2,700,000 
20. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 19,000,000 
 ᐊᑭᑐᔫᑎᑦ ᐊᑐᕈᑕᐅᓂᐊᖅᑐᑦ: $ 66,171,000 

 ᑲᑎᓪᓗᒋᑦ ᐊᑐᕈᑕᐅᓂᐊᖅᑐᑦ $ 639,026,000 

 


